
» Tidak tolak
kemungkinan
Anwar terbabit
proses dokumen

Oleh Haika Khazi
dan Syed Azwan Syed Ali
bhnews@bharian.com.my

k Kuala Lumpur

ekas Perdana Menteri,

Tun Dr Mahathir Mo-

hamad tidak menolak
kemungkinan Datuk Seri An-
war Ibrahim turut terbabit da-
lam proses pemberian kad pe-
ngenalan Malaysia kepada
pendatang asing di Sabah
pada 1990-an.

“Tindakan Anwar adalah di
luar pengetahuan dan saya ti-
dak memberikan arahan se-
demikian. Projek pemberian
kad pengenalan boleh berlaku
tanpa pengetahuan saya dan
arahan pihak atasan.

“Anwar ketika itu ada kua-
sa tetapi apa pun yang berlaku
tidak semestinya arahan pi-
hak atasan kerana Anwar bia-
sanya membuat sesuatu yang
bertentangan dengan ara-
han.

“Bagaimanapun, saya tidak
mempunyai bukti, tetapi ka-
dang kala kita tahu apa yang
berlaku,” katanya pada sidang
media selepas Persidangan
Malaysia Strategic Outlook
2013 di sini, semalam.

Dr Mahathir diminta me-
ngulas sama ada beliau per-
nah mengarahkan Anwar, ke-
tika itu timbalannya, supaya
mengeluarkan kad pengena-
lan kepada pendatang asing
yang tidak berkelayakan di ne-
geri terbabit.

Bekas Perdana Menteri itu

Tun Dr Mahathlr menyampalkananugerah pencapaum seumur hidup WCEF kepada pereka kasut
terkenal, Prof Datuk Dr Jimmy Choo sambil disaksikan Pengerusi Institut Kepemimpinan dan Strategi

Asia (ASLI), Tan Sri Dr Jeffrey Cheah pada Persidangan Malaysm Strategic Outlook 2013 di Hotel
Sunway Putra, Kuala Lumpur, semalam.

juga berkata, beliau akan
memberi keterangan kepada
Suruhanjaya Siasatan Diraja
(RCI) mengenai pendatang
tanpa izin di Sabah jika di-
panggil berbuat demikian.

Surat arahan palsu
Sementara itu, Kementerian
Dalam Negeri (KDN) menegas-
kan surat arahan yang didak-
wa kononnya dikeluarkan Ibu
Pejabat Jabatan Pendaftaran
Negara (JPN) meminta penga-
rah bahagian dan daerah
menghantar kad pengenalan
tidak dituntut dalam masa 18
bulan ke Keningau, Sabah ada-
lah surat palsu.

Menterinya, Datuk Seri Hi-
shammuddin Hussein berka-
ta, tindakan pemimpin pem-
bangkang tertentu mengguna-
kan surat palsu itu tanpa

Nt

menyemak kesahihan fakta-
nya dengan JPN menunjukkan
mereka kini terdesak dan ke-
tandusan idea menjelang Pi-
lihan Raya Umum Ke-13 (PRU-
13).

Sehubungan itu, Hisham-
muddin, yang juga Naib Pre-
siden UMNO meminta orang
ramai lebih berhati-hati dan
jangan mudah percaya de-
ngan sebarang khabar angin
disebarkan pihak tertentu me-
nerusi laman sosial atau in-
ternet.

Beliau berkata, orang ramai
perlu memberi masa secukup-
nya kepada pihak berkuasa
untuk menyiasat kebenaran
semua dakwaan sebelum se-
barang kenyataan rasmi dike-
luarkan mengenainya.

“Dalam kes ini, JPN baru
mengesahkan kepada saya ba-

hawa ia adalah surat palsu
dan tuduhan ini sengaja di-
buat pihak tertentu. Inilah
suasana landskap politik hari
ini.

“Malah, saya difahamkan
Ketua Pengarah JPN, Datuk
Jariah Mohd Said, membuat
laporan polis berhubung pe-
nyebaran surat palsu berke-
naan,” katanya selepas majlis
sambutan Hari Imigresen
2013, di Pusat Konvensyen An-
tarabangsa Putrajaya (PICC),
di Putrajaya, semalam.

Kelmarin, media melapor-
kan Naib Presiden PAS, Datuk
Mahfuz Omar, meminta JPN
dan KDN memberikan penje-
lasan berhubung surat yang
didakwa dikeluarkan pengarah
bahagian kad pengenalan JPN
kepada semua pengarah negeri
dan daerah di seluruh negara.




